Marenglen VERLI

REDUKTIMI DRASTIK | POPULLSISE SHQIPTARE NE KOSOVE
DHE VISET TJERA GJATE VITEVE (1912-1921)

Zakonisht ndryshimet e dukshme numerike té popullsive rrjedhin prej
faktoréve té jashtézakonshém politiké e ushtaraké, praktikave gjenocidiale,
prej kolapseve ekonomike, katastrofave natyrore, pandemive etj. Disa nga
kéta faktoré kané gené té pranishém né Kosové e mé gjeré edhe né
periudhén 1912-1921, qé éshté objekt trajtimi né kété studim.

Studiues té statistikave, vézhgues té terrenit e shtetaré prestigjiozé,
autoré té publikimeve té shumta té shek. X1X dhe dekadave té para té shek.
XX, austriaké, francezé, italiané, britaniké, turg, serbé, bullgaré etj., gé nga
M. A. Ubigini (Ubicini), E. Bore, F. Lipih (Lipich), T. Ipen (Ippen), E. Vit
(Wiet), F. Akbal, A. Stranieri, J. G. Hahni (Hahn), A. Bue (Boue), G.
Lezhan (Lejean), G. Dypon (Dypont), F. Bradashka, F. Biankoni, H. Hekard
(Hecquard), E. Stanford, Xh. Bejker (Baker), S. Gopgeviq (Gopcevic), V.
Berar (Berard), V. Krencov (Krngov), A. Baldaci, P. Orloviq (Orlovi¢), J.
Cvijiq (Cviji¢), N. Jorga, J. Haxhivasiljeviq (Hadzivasiljevi¢) e deri tek
autorét bashkékohoré N. Todorov, K. H. Karpat, P. Bartl, S. Karastojanov,
H. Dogru, N. Akbajar etj., si dhe njé varg studiuesish shqiptaré, si: S.
Frashéri, M. Frashéri, S. Rizaj, S. Pulaha, K. Frashéri, K. Prifti, H. Bajrami,
J. Drancolli, F. Duka, E. Pllana, H. Kaleshi, Z. Shkodra, R. Abdyli, H.
Islami, J. Osmani etj.!, na kané shtruar rrugén, duke na dhéné argumentet e
tyre, qofté pér numrin e pérgjithshém té shqiptaréve né vitin 1912, qofté pér
numrin e té masakruarve e té shpérngulurve gjaté e pas luftérave ballkanike,
né vitet 1912-1914, por edhe mé pas, deri né vitin 1921. Duke operuar
vecanérisht me té dhénat e regjistrit osman té viteve 1905-1907 (filloi mé
1903)?, por edhe t& dhéna té tjera té 64 salnameve té botuara né vitet 1846-
1908, si edhe té dhénave té tjera té burimeve té ndryshme, deri né vitin
1912, autorét e sipérpérmendur e vlerésojné popullsiné shqiptare gé jetonte

! Kristaq Prifti, Popullsia e Kosovés, 1831-1912, Akademia e Shkencave, Tirané 2014, f.
25-55, flitet gjerésisht pér botimet dhe kontributet e autoréve té sipérpérmendur.
2 Po aty, fl. 21, 23, 40. Gjaté shek. XIX regjistrimet u kryen mé 1831 dhe 1881/82 - 1890.

kryesisht né trojet e veta né Ballkanin Peréndimor midis 1,5 milion (K.
Frashérit) deri né 2 milioné frymé (K. Prifti, A. Baldagi).®

Profesor Kristaq Prifti vleréson se né njé territor prej rreth 75-76
mijé km? té trojeve shqiptare, d.m.th. t& viseve té banuara né shumicé nga
shqiptarét, por edhe né vise té tjera periferike mé tej, né vitin 1912 jetonin
rreth 2 milioné shqiptaré. Né trevat shqiptare ndérkohé kishte edhe rreth 200
mijé pjesétaré té pakicave kombétare, kryesisht serbé, bullgaro-magedonas
dhe greké. Me ndarjen e kufijve mé 1913, né Shqipériné politike u pérfshiné
28 565 km?, ose 36% e viseve shqiptare dhe njé popullsi prej 737 mijé
banorésh, nga té cilét rreth 700 mijé shqiptaré dhe 37 mijé pjesétaré té
pakicave kombétare, nga té cilét 2/3 ishin greké.*

Sipas té dhénave té kohés, né fund té shek. XIX, Bullgaria kishte 96
000 km? dhe 3,3 milioné banoré; Serbia 48 000 km? dhe 2,37 milioné
banoré; Gregia 64 600 km? dhe 2,6 milioné banoré (sé¢ paku 1/3 arvanité);
Mali i Zi 9 000 km? dhe 250 mijé banoré.® Me njé llogaritje té thjeshté
rezulton se né rreth 47 000 - 48 000 km? té viseve té copétuara shqiptare,
pérkatésisht né 64% té té gjitha viseve shqiptare, té cilat u aneksuan nga
fginjét, mbeten sé paku 1,2 milion shqiptaré dhe prej tyre, rreth 1,1 milion iu
“dhuruan” nga Fuqité e Médha, Serbisé dhe Malit t&¢ Zi.® Rreth 700-750
mijé frymé Kkishin gené mé paré banoré té vilajetit té Kosovés, qé pérfshinte
para vitit 1912 edhe sanxhakun e Shkupit, kazané e Tetovés dhe nahijen e
Gostivarit, i cili kishte pasur njé sipérfage prej 32 900 km? dhe 1 314 499
banoré. Rreth 300 mijé shqiptaré, Kkishin gené banoré té ish-vilajetit té
Manastirit, kurse pjesa tjetér ishin banoré té viseve veriore e
veriperéndimore shqiptare.’

3 Krahaso: Historia e Popullit Shqiptar, véll. I11, f. 30, Botim i Akademisé sé Shkencave té
Shqipérisé, TOENA, Tirané 2007; Kristag Prifti, Popullsia e Kosovés (1831-191...)
Akademia e Shkencave e Shqipérisé. Tirané, Kristalina - KH, 2014, f. 1030; Antonio
Baldagi, L’Albania, Roma, Instituto per I'Europa Orientale, 1929, f. 199-201; Vjetari
statistikor i vitit 1980, botim i Komisionit té Planit t& Shtetit, Drejtoria e Statistikés, Tirané,
1980, f. 23.

4 Po aty.

5> Zija Shkodra, Qyteti shqgiptar gjaté Rilindjes Kombétare, Akademia e Shkencave e
RPSSH-sé, Tiran&, 8 Néntori, 1984, f. 32; Jocob Gould Schurman, Luftérat ballkanike
(1912-1913), Tirané, Uegen, 2006, f. 46.

5 Lumo Skendo, Popullsia shgiptare mé 1921, jashté Shqipérisé, né Kalendari Kombiar,
1926, f. 35 etj.; Shih edhe Hivzi Islami, Studime demografike, 100 vjet té zhvillimit
demografik té Kosovés, Prishting, 2005, f. 414. Sipas té dhénave té tyre para Luftés sé Paré
Botérore, né Gregi jetonin 115 mijé shqiptaré né rrethet e Kosturit e Follorinés, né Janiné e
né Cameéri.

" K. Prifti, Popullsia e Kosovés..., f. 1030; Lumo Skendo, Albanais et Slaves, Lausane,
1919, f. 6.

Dhjeté vjet mé voné, né regjistrimin e kryer nga Mbretéria Serbo-
Kroate-Sllovene né vitin 1921, (mbi bazén e pérkatésisé fetare dhe té gjuhés
sé folur), shqiptarét né kété shtet figurojné, té shénuar sipas gjuhés, rreth
400 mijé deri né 500 mijé, kurse popullsia myslimane, né pérgjithési, né
trevat shqiptare shénohet pak mé tepér se 566 mijé.2 Né Kosové, né kufijté e
sotém (10 908 km?), né vitin 1921 figuronin gjithsej 439 mijé banoré, nga té
cilét rreth 359 shqiptaré.® Cfaré kishte ndodhur gé me gjithé shtesén 10-
vjecare, 1912-1921, e cila né vite normale gjaté disa dekadave kishte gené
rreth 10%, popullsia ishte pakésuar nga 1,2-1,3 milion, sa do té duhej
normalisht té ishte, duke llogaritur natalitetin dhe mortalitetin né rrethana
normale, né rreth gjysmé milioni, pra ishte reduktuar mbi 60%. Eshté pér té
theksuar se edhe né regjistrimin e vitit 1948, shqiptarét né Kosové ishin mé
pak se 500 mijé (498 244 banoré), kurse né gjithé Jugosllaviné vetém 733
034 banoré nga rreth 1,1 milion gé kishin gené né vitin 1912.1° Né kushte
normale shqiptarét né Jugosllavi né vitin 1948 do té duhej té ishin rreth 1,5
milion banoré, duke llogaritur shtesén, péraférsisht me parametrat e shtesés
sé popullsisé né shtetin shqiptar. Popullsia né Shqgipéri né periudhén né fjalé,
1912-1945 ishte shtuar nga 737 mijé banoré né 1 122 000 banoré, pra me
35%.1!

Pérgjigjja pér situatén demografike té sipérpérmendur dihet.
Periudha e viteve 1912-1921 u karakterizua nga luftéra t& njépasnjéshme,
sikurse ishin dy luftérat ballkanike dhe Lufta e Paré Botérore, nga njé
pandemi katastrofike e “gripit spanjoll” né vitet 1917-1918, por dhe nga
politika e institucionalizuar e spastrimit etnik, gé Serbia e Mali i Zi zbatuan

8 H. Islami, Studime demografike, 100 vjet té zhvillimit demografik t& Kosovés, Prishting,
2005, f. 243, 247, 250; J. McCarthy, Historia e popullsisé sé Lindjes s& Mesme dhe
Ballkanit, Tirané, ALSAR, 2017, f. 49; Vjetari Statistikor i KSA Kosovés, 1989, Prishtiné,
1989, f. 28, 30.

9 Po aty.

10 Vjetari statistikor i KSA té Kosovés, 1989, Prishting 1989, f. 28, 30. Ng vitin 1921,
Kosova né kufijté e sotém té Republikés sé Kosovés, me 10 908 km? kishte 439 010
banoré, nga té cilét rreth 350 000 shqiptaré, kurse mé 1931 kishte 552 064 banoré, nga té
cilét rreth 400 mijé shqiptaré. Sipas Hivzi Islamit, Studime demografike, 100 vjet té
zhvillimit demografik té Kosoveés, Prishtiné 2005, f. 243, 247, 250, né vitin 1948, né Kosové
jetonin 498 244 shqiptaré, né Republikén e Magedonisé jetonin 197 389 shqiptaré (17.1% e
popullsisé sé késaj republike), né Republikén e Serbisé jetonin 33 289 shqiptaré (0.8% e
popullsisé) dhe né Malin e Zi 19 425 banoré (5.2% e popullsisé). Né gjithé Jugosllaving né
1948 jetonin 748 347 shqiptaré.

1 Vijetari statistikor i vitit 1980, Tirané, 1980. Botim i Komisionit té Planit té Shtetit,
Drejtoria e Statistikeés, f. 23.

ndaj shqiptaréve né shumé forma, ku spikasnin masakrat e pashembullta té
ushtrisé e cetnikéve serbe e malazeze, té viteve 1912-1913.12

Statistikat e siguruara dhe té publikuara nga shérbimet diplomatike
dhe té inteligjencés sé Fugive t& Médha, té hartuara mbi bazén e vrojtimeve
serioze né terren, si ato t& béra nga fondacioni Carnegie Commission of
Investigation (1914), botime té dokumentuara si “Golgota Shqiptare” e Leo
Frenndlich (1913), njoftime denoncuese té gazetés socialdemokrate
“Radni¢ke Novine” (1913), apo té personaliteteve t& njohur si Dimitrije
Tucovic, Leon Trocki, Edith Durham, etj., béjné fjalé pér disa dhjetéra mijé
té vraré.’® Vrasje té konsiderueshme pati dhe né vitet 1919-1921%*, por
humbjet nga kéto vrasje ishin vetém njé pjesé relativisht e vogél e
humbjeve, gé sollén reduktim té dukshém té numrit t& popullsisé. Nuk
disponohen té dhéna té sigurta pér vdekjet e shkaktuara nga gripi spanjoll né
Kosové e né viset e tjera shqiptare Lindore e Veriperéndimore (né Shqipéri
ato llogariten né rreth 5% té popullsisé), por gjithsesi, goditjen dérrmuese,
gé pérgjysmoi popullsiné shqiptare e dha shpérngulja e njé pérmase biblike,
e shkaktuar padyshim, fillimisht nga dhuna e terrori, dhe mé pas nga
politika e shpronésimit dhe e kolonizimit, nga politika tatimore, politika e
bllokimit ekonomik, e injorimit social dhe trysnisé né sferat kulturore,
arsimore, fetare etj.*®

Shpérngulja masive e shqgiptaréve ishte paraparé jo vetém né
programet shtetérore té Serbisé e Malit té Zi, por edhe né Marréveshjen
Serbo-Osmane té Pages té vitit 1913. Né nenin e 4 té saj pércaktohej gé
popullsia e besimit mysliman té kishte té drejté té ploté té shpérngulej
brenda tri vjetéve, deri mé 1915, duke u liruar nga té gjithé detyrimet ligjore
nga shteti serb.!® Studiuesi Z. Shtylla, gqé éshté marré posagérisht me

2 Marenglen Verli, Shqiptarét pérballé sfidave té historisé, VEII. 1, botim i Akademisé sé
Shkencave, Tirang, 2021, f. 55, 316, 325, 359 etj.

13 Dotation Carnegie pour la paix internationale. Enquéte dans les Balkans. Rapport
presénté aux directeurs de la dotation par les membres de la commision d’enquéte, Paris:
Centre Europeen de la Dotation Carnegie, 1914; Leo Frenndlicht, Albanians Golgotha,
Anklageahten gegen die vernichter des Alban orvolkes, Vienna: 1913; “Radnicke Novine”,
Beograd, 1913; Edith Durham, Albania and the Albanians: Selected Articles and Letters
(1903-1944), London. J. B. Tauris, 2001; Dhimitér Tucoviq, Serbia dhe Shqipéria. Njé
shtesé kritikés sé politikés pushtuese té borgjezisé serbe, Prishting, 1968.

14 Hakif Bajrami, Rrethanat politiko-shogérore né Kosové (1918-1941), Prishting, 1981;
Limon Rushiti, Lévizja kacake né Kosové, 1918-1928, Prishting, 1981.

15 Po aty; Marenglen Verli, Reforma agrare kolonizuese né Kosové (1918-1941), botim i
Akademisé sé Shkencave, Iliria, 1992.

16 Historia e Popullit Shqiptar, VEII. I11. Botim i Akademisé sé Shkencave, Toena, Tirang,
2007, f. 427-428; shih dhe Historia e shqiptaréve gjaté shekullit XX, botim i Akademisé sé
Studimeve Albanologjike, Instituti i Historisé, VéII. I, Tirang, 2017, f. 459-460.

céshtjen e shpérnguljeve té shgiptaréve nga Jugosllavia né vitet 1912-1941,
e vileréson numrin e té shpérngulurve gjaté kétyre 29 vjetéve né rreth 300
000 veté.!’

Sipas té dhénave té konsullatés serbe né Selanik, nga néntori i 1912
deri né korrik 1914, nga Kosova, Sanxhaku e Magedonia, u shpérngulén
pérmes Selanikut drejt Turgisé 255 878 myslimang, nga té cilét 215 412
shiptaré.'® Té dhéna té tjera béjné fjalé pér rreth 343 000 té shpérngulur
pérmes portit té Selanikut, pér té cilét pretendohet se u pérdorén 335 anije.
Rreth 40 mijé té tjeré u shpérngulén pérmes linjés hekurudhore, kurse
dhjetéra mijé té tjeré udhétonin me karvane e me mjete personale ose né
kémbg, né njé udhétim krejt té pasigurt.'® Ndérkohé, dokumentacioni i
Serbisé pérmban té dhéna gé vlerésojné se nga néntori 1912 deri né korrik
1914, numri i té shpérngulurve drejt Anadollit kishte arritur né rreth 412 000
veté.? Kurse, sipas Komitetit “MKK”, me seli né Shkodér, t& krijuar mé
1918, né vitet 1912-1915, pérmasat e eksodit ishin té tilla gé kapén shifrén
deri 500 000 shqiptaré.?

Krahasimi i té dhénave nga vitet para luftérave ballkanike me ato té
regjistrimit té vitit 1921, con né pérfundimin se popullsia shqiptare né viset
gé iu dhané mé 1913 Serbisé dhe Malit té Zi, ishte reduktuar gjaté periudhés
1912-1921 né masén 50-60%, dhe rreth % e tyre i pérkisnin periudhés 1912-
1915. Politika e pushtuesve pér spastrimin etnik té& viseve shqiptare kishte
gené Kkatastrofike. 22 Shqiptarét kishin paguar, sic del nga té dhénat
krahasuese, shumé shtrenjté, madje mé shtrenjté se myslimanét e tjeré té
Ballkanit, ndonése kishin dhéné njé kontribut t¢ madh pér rénien e fuqisé
osmane me Kryengritje té fugishme gjaté disa vjetéve, dhe késhtu kishin
kontribuar né pérfundimin e sundimit osman né Ballkan.

Sipas studiuesit amerikan Justin Mekarthit, popullsia e besimit
mysliman e kombésive té ndryshme né viset e Ballkanit, té pushtuara e té
aneksuara nga shtetet e Aleancés Ballkanike, vetém né vitet 1912-1913, u
reduktua pér rreth 40%. Gjysma e tyre humbi jetén né ményra té ndryshme

177, Shtylla, Shpérnguljet me dhuné té shqiptaréve né vitet 1912-1941, né véllimin E
vérteta mbi Kosovén dhe shqiptarét né Jugosllavi, Botim i ASH Shqipérisé, Tirané 1990, f.
260, 273.

18 H. Bajrami, Rrethanat shogérore dhe politike né Kosové mé 1918-1941, Prishting, 1981,
f. 177; H. Islami, Studime demografike..., f. 287; Débimet e shqiptaréve dhe kolonizimi i
Kosovés (1877-1995), Instituti i Historisé, Prishtiné 1997, f. 42.

19 H. Bajrami, Si e okupoi Serbia Kosovén mé 1912, Prishting, 2003, f. 204.

20 Dokumenti o spolnoj politici Kraljevine Srbije, Knjiga V11, Beograd 1980, f. 617-618.

2L H. Bajrami, Kosova-Njézet shekuj té identitetit té saj, Prishting, Era, 2001, f. 78.

2 K. Prifti, Popullsia e Kosovés ..., f. 1030-1031; Justin McCarthy, Vdekje dhe débim,
spastrimi etnik i myslimanéve osmané (1821-1922), Tirané, ALSAR, 2015. F. 386-390.

dhe nuk mbérriti né territorin gé i mbeti Perandorisé Osmane, té cilin e
kishte si destinacion.? Po ky autor pohon se nga 1 241 076 myslimang qé
jetonin né vitin 1911, né viset gé mé pas, né vitin 1913, me vendimet e
Konferencés sé Londrés, u pérfshiné né Serbi e Malin e Zi, mé 1921 kishin
mbetur vetém 566 478. Humbja ishte né masén 55%.2*

Késhtu, mund té pérfundojmé, se shifra prej rreth 240-300 mijé té
shpérngulurish, pér viset gqé pushtuan dhe aneksuan Serbia dhe Mali i Zi, mé
pas Mbretéria SKS, e dhéné réndom deri mé sot pér periudhén 1912-1921
nga shumé studiues, (duke pasur parasysh mesa duket muhaxhirét gé arritén
té strehoheshin brenda territorit gé i mbeti Perandorisé Osmane nga viti
1913, dhe g€ u regjistruan nga népunésit e “Muharxhihanes”, e cila trajtonte
problemet e té ardhurve), ka gené njé shifér jo reale. Ata gé u larguan
vecganérisht gjaté kohés sé luftérave ballkanike, kish gené e pamundur té
evidentoheshin, dhe nga ata gqé morén rrugét pér t'i shpétuar terrorit,
rezulton se vetém gjysma mbérritén né destinacion. Duke pasur né duar
edhe té dhéna pér viset e tjera té Ballkanit, ne mé né fund, pérmes
krahasimit dhe analizés, mund té themi se i jemi gasur té vértetés pér
eksodin e pashembullt i cili tronditi rrénjét e kombit autokton shqiptar, por
qé pér fat dhe falé géndresés sé jashtézakonshme shuméformeéshe, nuk arriti
ta asgjésojé. Kombi shqiptar diti t’i rikuperojé humbjet dhe t€ riformatojé
pozicionin e vet né Ballkan si faktor i réndésishém, sikurse kishte gené
gjithmoné edhe né té kaluarén.

2 J. McCarthy, Popujt osmané dhe fundi i Perandorisg, Tirang, ALSAR, 2017, f. 111.
24 ], McCarthy, Historia e popullsisé sé Lindjes s&¢ Mesme dhe Ballkanit...



